
Hlutverk hópsins skv. erindisbréfi

• Að samhæfa regluverk Reykjavíkurborgar um úthlutanir styrkja

• Að tryggja sýnileika allra styrkumsókna og veittra styrkja Reykjavíkurborgar

• Að auka gagnsæi við ákvarðanatöku um styrkveitingar

• Að skoða rafvæðingu styrkumsókna

• Að tryggja eftirlit vegna styrkveitinga

• Að uppfæra styrkjahandbók í takt við markmið starfshópsins

Helstu störf hópsins: 

1. Kortleggja alla styrki og reglur um styrki, þvert á öll svið borgarinnar 

2. Vinnustofur með starfsfólki – notendagreining á uppfærðum styrkjavef 
(sjá frekar i umfjöllun í fylgiskjali með skýrslu)



Reglur um styrki

• Regluverk Reykjavíkurborgar varðandi styrki og styrkveitingar samanstendur af 
eftirfarandi:

• Reglur Reykjavíkurborgar um styrki, samþykktar í borgarráði 25. maí 2017.

• Styrkjahandbók. Meðferð, afgreiðsla og eftirfylgni styrkja, samstarfs- og 
þjónustusamninga, gefið út maí 2017.

• Sérreglur sviða um sérhæfða styrki og styrkjasjóði.

• Styrkjasamningarnir eru skilgreindir í styrkjahandbók borgarinnar sem:

• Styrkjasamningar

• Samstarfssamningar

• Þjónustusamningar



Afmörkun

• Tillögur starfshópsins afmarkast af meðhöndlun og afgreiðslu á einskiptis 
styrkjum eða styrkjasamningum, þ.e.

• yfirferð á reglum og leiðbeiningum

• auknu gagnsæi

• miðlægri umsjón styrkja



Tillaga 1

Settur verði upp styrkjavefur á reykjavik.is sem haldi utan um upplýsingar og 
leiðbeiningar um alla styrki og er notandi leiddur áfram að umsókn. Rafrænt 
umsóknarferli styrkja verði skilgreint og smíðað. Það felur í sér rafræna umsókn, 
afgreiðslur, alla umsýslu og öll samskipti við umsækjendur. Verkefnið verði unnið á 
grunni þeirra vinnustofa sem haldnar voru haustið 2019 (sjá fylgiskjal) þar sem 
unnið var með hugmyndafræði notendamiðaðrar hönnunar. Markmiðið er að til 
verði einn rafrænn ferill sem hægt verður að nota fyrir alla styrki borgarinnar.

• Allt ferlið verði rafrænt (umsókn og afgreiðsla)

• Allar upplýsingar til um alla styrki og fyrri úthlutanir á einum stað

• Dæmi um útlit á næstu glæru





Tillaga 2

Reglur Reykjavíkurborgar um styrki verði yfirfarnar og sameinaðar reglum í 
Styrkjahandbók. Reglurnar innihaldi allar meginreglur sem varða styrkveitingar 
Reykjavíkurborgar. Sérstaklega verði farið yfir og samhæfð þau skilyrði sem 
umsækjendur (einstaklingar, félagasamtök og fyrirtæki) þurfa að uppfylla til að 
njóta styrkúthlutunar, skil gagna/afurða við verklok og eftirlit.  

Styrkjahandbókinni verði skipt í tvennt; annarsvegar leiðbeiningar fyrir 
umsækjendur um styrki og hins vegar handbók fyrir starfsfólk borgarinnar um 
afgreiðslu og meðhöndlun styrkja. Leiðbeiningar fyrir umsækjendur eiga að 
innihalda upplýsingar á einföldu máli um styrkjareglur, skilmála og myndskreyttar 
leiðbeiningar um ferli umsókna, og verði þýdd á ensku og pólsku. 

• Starfshópurinn skilaði drög að leiðbeiningum og handbók með lokaskýrslu
(fylgiskjal 2 og 3) (Endanlega útgáfa unnin samhliða nýjum vef)



Tillaga 3

Farið verði markvisst yfir allar sérreglur um styrkveitingar á vettvangi viðeigandi 
aðila (sviða/skrifstofa) og tryggt að þær séu í samræmi við meginreglur með 
tilvísun í styrkjareglur Reykjavíkurborgar og almennar leiðbeiningar um afgreiðslu 
og meðhöndlun.



Tillaga 4

Gögn um úthlutanir styrkja skal birta á nýjum styrkjavef Reykjavíkurborgar til þess 
að auka gagnsæi. Einnig skal birta upplýsingar um samstarfs- og þjónustusamninga 
á vefnum. Unnið verði með fjármála- og áhættustýringarsviði og 
persónuverndarfulltrúa að útfærslu.



Tillaga 5

Styrkjum úr borgarsjóði verði framvegis úthlutað tvisvar á ári í gegnum nýja 
rafræna umsóknarferlið þannig að alltaf verði opið fyrir umsóknir. Umsóknum verði 
einfaldlega safnað saman fram að umsóknarfresti og afgreiddar við næstu 
reglulegu úthlutun. Markmiðið er að auka aðgengi og jafnræði og koma í veg fyrir 
að þröngur opnunartími og skilafrestir skerði möguleika þeirra sem áhuga hafa á 
því að sækja um styrki. 

Þrátt fyrir þessa meginreglu er gert ráð fyrir að fagráð geti veitt svokallaða 
skyndistyrki vegna verkefna eða viðburða sem upp kunna að koma með litlum 
fyrirvara. 



Tillaga 6

Auglýsingar um styrkjaúthlutun borgarinnar verði birtar í viðeigandi miðlum hverju 
sinni, þar sem tekið er mið af markhópum. Felld verði niður krafa í reglum 
Reykjavíkurbogar um að auglýsa úthlutun styrkja í dagblöðum. 

Tillaga 7
Umsjón með styrkjavef og ábyrgð styrkjamála miðlægt verði færð frá skrifstofu 
borgarstjórnar til fjármála- og áhættustýringarsviðs. Í því felst m.a. gerð auglýsinga 
og kynningarefnis vegna reglubundinna styrkjaúthlutana, flokkun umsókna og 
vísun til fagráða. Gert er ráð fyrir að nýr rafrænn vefur geri fagsviðum kleyft að 
halda utanum sérhæfða styrki á vegum sviðsins með lágmarksaðstoð hins miðlæga 
umsjónaraðila. Ábyrgðaskipting milli fagsviða og miðlægs umsjónaraðila verði 
skilgreind með ítarlegri hætti í styrkjahandbók.


